
	తే.	
ధారవోసినధన మీక తత్ప్రతిగ్ర

హీతఁ బలుమాఱు నడిగించుదాతగతికిఁ

బోవుదాన నింటికిని నేఁ బోయి మరలి

రాక తక్కతినేఁ బుండరీకవర్య! '

	క.	
అని శపథంబులు పలికిన

విని వ్యాఘ్రము 'నీవు ధర్మవిదురాలవు నీ

కెన యెవ్వరు ధేనువ! యే

నిను నమ్మితిఁ బోయి రమ్మ' నినఁ బటుబుద్ధిన్.

	చ.	
పులికిఁ బ్రదక్షిణించి తలఁపుం బలుకున్ సదృశంబు గాఁగ న

స్ఖలితవిలాసయాన మెసఁగం బురి కేఁగెఁ జతుస్తనంబులుం

బలసి పొదుంగు వ్రేఁగుపఱుపంగ గభీరరవంబుతోడ వీ

థుల నడయాడుబాలకులు దోరపుభీతిఁ దొలంగి పాఱఁగన్.

	ఉ.	
ఆయతరీతిఁ దద్ధ్వని రసాయనమై చెవి సోఁక నప్పు డం

బే యనుచుం బ్రతిస్వనము పెల్లుగఁ జూపుచుఁ బాఱి ధేనువున్

డాయఁగఁ బోయి వేడుక నొడ ల్గదలింపుచు వాల మార్చుచుం

బాయక గుప్పుచుం గుడిచె బాలవృషంబు నిజాంశదుగ్ధముల్.

	తే.	
కొడుకు చనుగ్రోలుచున్నంతదడవుఁ దల్లి

యడుగు దిరుగక కదలక యన్యచిత్త

గాక పై నీఁగ పోఁకినఁ గదలకుండె

నెమ్మిఁ బాషాణధేనువు నిలిపినట్లు.

	చ.	
కనుఁగొని యప్పు డాగృహిణి కౌతుక మందుచు వచ్చి దద్ఘన

స్తనములచాయఁ జేతికలశం బటు సాఁచిన దాని నిండెఁ బొ

మ్మని కొనియాడ నర్హ మగునట్లుగ నుఱును దాయి లేక చ

య్యనఁ బిదికెన్ సుధాసమసమంచితసారవయఃప్రపూరముల్.

	వ.	
అయ్యవసరంబున.



	 22







	సీ.	
పొట్టపొంగునఁ దల్లి పొది వాసి వీథికిఁ

బాఱి క్రమ్మఱుఁ బెద్ద పరువుతోడఁ

					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 31 డిసెంబరు 2021న 05:51కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

